
Orientering om arbeid med medlemskap i studentsamskipnaden 
 
Fagskolen i Hordaland har vore i kontakt med studentsamskipnaden Sammen, og har avklart fleire detaljar i 
medlemskapsavtalen. 
 
Arbeid vidare 
Fagskulen skal søkje om medlemskap til studentsamskipnaden innan mai 2019. Søknaden skal då vere 
godkjent av styret for fagskulen, og deretter vil styret for Sammen handsame søknaden i juni 2019. 
Søknaden skal innehalde informasjon om skulen og utdanningane, samt studiestader. Alle studentar som 
følgjer ei utdanning som gjev meir enn 15 studiepoeng pr. semester i omfang kan vere medlem i Sammen. 
Dette gjeld alle studentane ved Fagskolen i Hordaland slik det er i dag. Fagskulen arbeider vidare saman 
med studentsamskipnaden for å avklare administrative detaljar fram til søknad vert lagt fram for 
fagskulestyret i mai. 
 
Kostnader 
Alle institusjonane som er medlem i studentsamskipnaden på Vestlandet betalar ein fast sum pr. student 
som dekkjer administrasjon, trening, tilgang til helsetenester m.m. For Fagskolen i Hordaland vil denne 
summen vere om lag 540,- kr pr. student pr. år, og av desse vil om lag 330,- kr dekkje treningskostnader.  
Kostnader til trening vil ikkje gjelde for studentar som er knytt til ein studiestad som ikkje har treningstilbod. 
 
Studentane må sjølv betale ei semesteravgift på 550,- kr til studentsamskipnaden 2 gonger i året. 
Fagskulen vil ha ansvar for å fakturere studentane, og deretter overføre summen til Sammen. 
Studentane som studerer ved ein studiestad som ikkje har tilbod frå Sammen, vil få refundert ein del av 
semesteravgifta gjennom studentrådet og vil kunne bruke summen til velferdstiltak ved studiestaden.  
Tilsette ved Fagskolen i Hordaland får same tilbod som tilsette ved andre institusjonar viss fagskulen 
dekkjer kostnadene mellom fullpris og tilsettpris.   
 
 
 
 
 


